
мектеп кітапханасының  жылдық есебі
Кітапхана жұмысының негізгі мақсаты:

Мектеп кітапханасы мектептің бір бөлімі, сондықтан жылдық жоспардың басым бөлігі оқу тәрбие жоспарына негізделеді. Кітапхана жұмысының
ерекшелігі, ол оқырмандарына оқу бағдарламасы түрлерін, жаңа кітаптарды және басқада ақпараттық материалдарды  ұсынады. Әр түрлі кітапханалық іс
шаралар мен кітап көрмелерін ұйымдастыру мақсатында, оқушылардың кітап оқуға деген қызығушылықтарын қалыптастыру.
Кітапхана жұмысының міндеттері:

Кітапхана өз жұмысын педагогикалық ұйыммен бірлесіп атқару;
Оқырмандарға тез және сапалы қызмет көрсету;
Оқулықтарды тексеру бойынша рейд жүргізу;
Кітап қорының жинақталуын, есепке алынуын, орналастырып сақталуын ұйымдастыру;
Кітапхананы қазіргі талапқа сай безендіріп, белгіленген жоспар бойынша кітап көрмелері мен ақын жазушылардың шығармашылық кештерін

өткізу.

Орындалу мерзімі Іс-шараның атқарылуына сипаттама
Қыркүйек айы 2025–2026 оқу жылының басталуына байланысты мектеп кітапханасында оқушыларды оқулықтармен қамтамасыз ету және

кітап оқуға қызығушылығын арттыру бағытында бірқатар жұмыстар жүргізілді.
«Жаңа оқу жылы – жаңа оқулықпен» тақырыбында кітапхана қорына жаңадан келіп түскен оқулықтарды тіркеу және тарату
жұмыстары ұйымдастырылды. Оқушылар қажетті оқулықтармен толық қамтамасыз етіліп, оқулықтарды пайдалану ережелері
түсіндірілді. Сонымен қатар оқулықтардың сақталуы мен ұқыпты қолданылуына қатысты ақпарат берілді. 

Қазақстан халқы тілдері күні мерекесіне орай «Ұлы тұлғалар» атты кітап көрмесі ұйымдастырылды. Көрмеге қазақ әдебиеті
мен мәдениетінің дамуына үлес қосқан көрнекті тұлғалардың өмірі мен шығармашылығына арналған әдебиеттер қойылды.
Оқушыларға көрмеге шолу жасалып, тұлғалардың ел тарихындағы орны туралы мәліметтер берілді. Көрме оқушылардың ана
тіліне деген құрметін арттыруға және рухани құндылықтарды насихаттауға бағытталды. 
Қазақтың ұлы ақыны Абай Құнанбайұлының туғанына 180 жыл толуына орай библиографиялық шолу өткізілді. 
Іс-шара барысында оқушылар ақынның өмір жолымен, шығармашылық мұрасымен және қара сөздерінің тәрбиелік мәнімен
танысты. Сонымен қатар Абай шығармалары насихатталып, оқушылар арасында пікір алмасу ұйымдастырылды. 

Қазан айы «Ата-әжем  –  асыл  қазынам» тақырыбында  Қарттар  күніне  арналған  бейнеролик  дайындалды.  Іс-шараға  3–4  сынып
оқушылары қатысып, ата-әжелеріне деген ыстық ықыластары мен құрметтерін білдірді. Оқушылар мерекеге орай жүрекжарды
тілектерін  айтып,  үлкендерді  сыйлау  мен  қадірлеудің  маңыздылығы  туралы  ой  бөлісті.  Дайындалған  бейнеролик  мектеп
қауымдастығына ұсынылып, көрермендердің ыстық ықыласына бөленді. 



Ұстаздар  күні  мерекесі  қарсаңында  «Ұстазыма  мың  алғыс!» атты  ашық  хаттар  бұрышы  ұйымдастырылды.  Оқушылар
өздерінің сүйікті ұстаздарына арнап алғыс сөздері мен жылы лебіздерін жазып, мерекелік құттықтауларын жолдады. Бұл шара
оқушылардың ұстаз еңбегіне деген құрметін арттырып, ризашылық сезімдерін білдіруге мүмкіндік берді. 

Қазақтың  көрнекті  ғалымы,  этнограф,  тарихшы  Шоқан  Уәлихановтың  туғанына  190  жыл толуына  орай  5–8  сынып
оқушылары арасында библиографиялық шолу өткізілді. Шара барысында ғалымның өмір жолы, ғылыми зерттеулері мен қазақ
ғылымына қосқан үлесі туралы мәліметтер берілді. Оқушыларға Шоқан туралы әдебиеттер таныстырылып, оның еңбектерінің
тарихи маңызы түсіндірілді. 
«Ертегілер  елінде» атты  ертегілік-танымдық  іс-шара  ұйымдастырылды.  Іс-шара  барысында  оқушылар  сүйікті  ертегі
кейіпкерлерімен танысып, түрлі ойындар мен тапсырмаларға қатысты. Ертегілердің тәрбиелік мәні түсіндіріліп, балалардың
кітап оқуға деген қызығушылығын арттыруға көңіл бөлінді. Оқушылар белсенді қатысып, өз білімдері мен тапқырлықтарын
көрсетті. 

Қараша айы Қазақ балалар әдебиетінің негізін салушылардың бірі, жазушы Сапарғали Бегалиннің туғанына 130 жыл толуына орай кітап
көрмесі  ұйымдастырылды.  Көрмеге  жазушының  шығармалары  мен  оның  өмірі  мен  шығармашылығы  туралы  әдебиеттер
қойылды. Оқушыларға көрме бойынша шолу жүргізіліп,  қаламгердің балалар әдебиетін дамытудағы еңбегі  таныстырылды.
Көрме оқушылардың әдеби шығармаларға деген қызығушылығын арттыруға ықпал етті. 
«Кітапханаға саяхат» атты танымдық іс-шара 1-сынып оқушылары арасында өткізілді.  Шара барысында жас оқырмандар
кітапханамен, оның бөлімдерімен және кітап пайдалану ережелерімен танысты. Оқушыларға кітаптың адам өміріндегі маңызы
түсіндіріліп, кітапхана қорындағы балалар әдебиеттері таныстырылды. Балалар кітапханаға қызығушылық танытып, алғашқы
оқырман ретінде белсенділік көрсетті. 
Ұлттық валюта күніне орай библиографиялық шолу ұйымдастырылды. Шолу барысында оқушыларға ұлттық валютамыз –
теңгенің шығу тарихы, оның тәуелсіз еліміздің дамуындағы маңызы туралы мәліметтер берілді. Тақырыпқа сәйкес әдебиеттер
мен ақпараттық материалдар таныстырылып, оқушылардың қаржылық сауаттылығын арттыруға көңіл бөлінді. 

Қазақ  халқының  көрнекті  қоғам  қайраткері,  ағартушы  Міржақып  Дулатовтың  өмірі  мен  шығармашылығына  арналған
«Міржақып  Дулатов  –  Алаштың  шамшырағы» тақырыбында  дөңгелек  үстел  өткізілді.  Іс-шара  барысында  оқушылар
ақынның өмір жолымен, қоғамдық қызметімен және әдеби мұрасымен танысты. Пікір алмасу барысында оның ел болашағы
үшін атқарған еңбегі туралы ойлар айтылып, тарихи тұлғаның ұлт тарихындағы орны кеңінен насихатталды. 

Желтоқсан айы  
Қазақстан Республикасының Тәуелсіздік күніне орай «Тәуелсіздік – Мәңгілік елдің ұлы тарихы» тақырыбында тәрбиелік іс-
шара өткізілді.  Іс-шара аясында оқушылар тәуелсіздік туралы өлеңдерді мәнерлеп оқып, еліміздің жетістіктері  мен тарихи
жолын насихаттайтын бейнеролик дайындады. Шара барысында тәуелсіздіктің қадір-қасиеті мен ел болашағы үшін маңызы
туралы кеңінен айтылды.

Кеңес Одағының Батыры, даңқты қолбасшы Бауыржан Момышұлының туғанына 115 жыл толуына орай библиографиялық
шолу  өткізілді.  Оқушыларға  батырдың  өмір  жолы,  ерлік  істері  мен  шығармашылық  мұрасы  туралы  мәліметтер  берілді.
Кітапхана  қорындағы  әдебиеттер  таныстырылып,  батыр  тұлғасының  жас  ұрпақты  отансүйгіштікке  тәрбиелеудегі  маңызы
түсіндірілді.



Қазақ халқының көрнекті қоғам және мемлекет қайраткері Мұстафа Шоқайдың туғанына 135 жыл толуына арналған кітап
көрмесі ұйымдастырылды. Көрмеге қайраткердің өмірі мен қызметіне қатысты әдебиеттер, тарихи деректер мен танымдық
материалдар қойылды. Оқушыларға көрме бойынша шолу жүргізіліп, Мұстафа Шоқайдың ел тәуелсіздігі жолындағы қызметі
туралы жан-жақты мәлімет берілді.

Қаңтар айы «Сурет әлемі» – қиялыңды сөйлет! тақырыбында сурет көрмесі ұйымдастырылды. Қысқы демалыс кезінде оқушылардың
шығармашылық белсенділігін арттыру мақсатында өткізілген көрмеге оқушылар өздерінің қиялынан туған түрлі суреттерін
ұсынды.  Жұмыстарда  табиғат  көріністері,  ертегі  кейіпкерлері,  туған  өлке  және  кітап  кейіпкерлері  бейнеленді.  Көрме
оқушылардың эстетикалық талғамын қалыптастырып, шығармашылық ізденістерін дамытуға ықпал етті.
Қазақ халқының тұңғыш ағартушысы  Ыбырай Алтынсариннің туғанына 185 жыл толуына орай  «Тұңғыш ағартушы» атты
танымдық сағат өткізілді. Іс-шара барысында оқушылар ағартушының өмірі мен қызметі, қазақ халқының білім беру жүйесінің
қалыптасуына қосқан үлесі  туралы мағлұмат алды.  Сонымен қатар оның шығармалары мен тәрбиелік  мәні  зор әңгімелері
таныстырылып,  оқушылар  арасында  сұрақ-жауап  ұйымдастырылды.  Шара  оқушылардың  тарихи  тұлғаларға  деген
қызығушылығын арттырып, білім мен ғылымның маңызын түсінуге мүмкіндік берді.

Ақпан айы Қазақ поэзиясының көрнекті өкілі Мұқағали Мақатаевтың туғанына 95 жыл толуына орай «Мұқағали – мәңгілік жыр» атты
әдеби  кеш  ұйымдастырылды.  Іс-шара  барысында  ақынның  өмірі  мен  шығармашылығы  таныстырылып,  оқушылар  оның
өлеңдерін  мәнерлеп  оқыды.  Сонымен  қатар  ақын  шығармаларындағы  туған  жерге,  елге,  анаға  деген  сүйіспеншілік
тақырыптары  талқыланып,  оқушылар  өз  ойларымен  бөлісті.  Әдеби  кеш  жас  ұрпақтың  поэзияға  деген  қызығушылығын
арттырып, ақын мұрасын тереңірек тануға мүмкіндік берді.

Қазақ халқының әйгілі ақыны, жыр алыбы  Жамбыл Жабаевтың туғанына 180 жыл толуына арналған библиографиялық
шолу өткізілді. Шолу барысында оқушыларға ақынның өмір жолы, шығармашылық қызметі және қазақ әдебиетіндегі орны
туралы  мәліметтер  берілді.  Кітапхана  қорындағы  әдебиеттер  таныстырылып,  Жамбыл  шығармаларының  тәрбиелік  мәні
түсіндірілді.
Ұлт  көсемі,  мемлекет  және  қоғам  қайраткері  Әлихан  Бөкейхановтың  туғанына  160  жыл толуына  орай  кітап  көрмесі
ұйымдастырылды. Көрмеге қайраткердің өмірі мен қоғамдық-саяси қызметіне арналған әдебиеттер мен тарихи материалдар
қойылды.  Көрме  барысында  оқушыларға  Әлихан  Бөкейхановтың  қазақ  халқының  тәуелсіздігі  жолындағы  күресі  мен  ел
дамуына қосқан үлесі туралы кеңінен ақпарат берілді. Кітаптарға библиографиялық шолу жасалып, тарихи тұлғаның өнегелі
өмірі насихатталды.

Наурыз айы «Алғыс  –  ізгіліктің  белгісі» тақырыбында  жыр  шумақтарын  оқу  іс-шарасы  ұйымдастырылды.  Оқушылар  алғыс  айту,
сыйластық пен құрмет көрсету тақырыбындағы өлеңдерді мәнерлеп оқып,  ризашылық пен мейірімділіктің адам өміріндегі
маңызы туралы ой бөлісті. Іс-шара барысында оқушылардың көркем сөз оқу дағдылары жетілдіріліп, адамгершілік қасиеттерді
бағалай білуге тәрбиелеу жұмыстары жүргізілді.

«Мен  қазақ  қыздарына  қайран  қалам» атты  бейне-жоба  өткізілді.  Жобаға  1–2  сынып  оқушылары  қатысып,  қазақ
қыздарының инабаттылығы, сұлулығы, әдептілігі мен ұлттық тәрбиесі туралы өз ойларын ортаға салды. Бейне-жоба барысында
ұлттық құндылықтар насихатталып, қыз баланың қоғамдағы орны мен тәрбиесінің маңыздылығы түсіндірілді. Оқушылар қазақ
қыздарының бойындағы ізгі қасиеттерді үлгі ете отырып, өздерінің шығармашылық қабілеттерін көрсетті.
Ұлыстың ұлы күні – Наурыз мерекесіне орай «Наурыз – ұлт жаңғыруы» атты кітап көрмесі ұйымдастырылды. Көрмеге қазақ
халқының салт-дәстүрлері,  әдет-ғұрыптары,  ұлттық мерекелері  мен мәдениеті  туралы кітаптар мен танымдық материалдар



қойылды. Көрме барысында оқушыларға библиографиялық шолу жасалып, Наурыз мейрамының шығу тарихы мен тәрбиелік
мәні түсіндірілді. Оқушылар ұлттық құндылықтар туралы білімдерін толықтырып, халықтық мұраға деген қызығушылықтарын
арттырды.

Сәуір айы Қазақтың тұңғыш кәсіби балуаны,  әлемге  танылған спорт қайраткері  Қажымұқан Мұңайтпасовтың туғанына 150 жыл
толуына  орай  библиографиялық  шолу  ұйымдастырылды.  Іс-шара  барысында  оқушыларға  Қажымұқанның  өмір  жолы,
спорттағы  жетістіктері  және  ел  намысын  қорғаудағы  еңбегі  туралы  мәліметтер  берілді.  Кітапхана  қорындағы  әдебиеттер
таныстырылып, тарихи тұлғаның өнегелі өмірі насихатталды.
«Ғарыш әлеміне саяхат» атты танымдық көрме өткізілді. Көрмеге ғарыш әлемі, ғарышкерлер және Қазақстанның ғарышты
игерудегі жетістіктері туралы кітаптар мен ақпараттық материалдар қойылды. Оқушыларға ғарыштың құпиялары, алғашқы
ғарышкерлер және ғылым мен техниканың дамуы туралы қызықты мәліметтер ұсынылды. Көрме барысында оқушылардың
ғылымға деген қызығушылығы артып, танымдық білімдері кеңейді.

23 сәуір – Дүниежүзілік кітап және авторлық құқық күніне орай  «Кітап   керуені» атты кітап көрмесі  ұйымдастырылды.
Көрмеге әртүрлі  жанрдағы көркем әдебиеттер,  танымдық кітаптар мен балалар басылымдары қойылып,  оқушыларға шолу
жұмыстары жүргізілді. Іс-шара барысында кітаптың адам өміріндегі маңызы, білім мен тәрбиедегі рөлі туралы әңгіме өрбіді.
Оқушылар өздерінің сүйікті кітаптары туралы пікірлерімен бөлісіп, кітап оқудың пайдасы жөнінде ой алмасты.
23  сәуір  –  Дүниежүзілік  кітап  және  авторлық  құқық  күні  қарсаңында,  кітап  оқуды  дәріптеу  мақсатында  онкүндік
ұйымдастырылып, түрлі танымдық іс шаралар өткізілді. «Кітап -алтын қазына» тақырыбымен, танымдық  әдеби кеш өткізілді.
Іс -шараның мақсаты -оқушылардың кітап оқуға деген қызығушылығын арттыру. Шара барысында «Кітаптан туған ғажайып»
атты қызықты кітап көрмесі оқырмандар назарына ұсынылды. 

Мамыр айы 1 мамыр – Қазақстан халқының бірлігі күніне орай  «Бейбітшілік – ел тірегі» тақырыбында қабырға газеті шығарылды. Іс-
шараға 5–8 сынып оқушылары қатысып, Қазақстанда өмір сүретін түрлі ұлт өкілдерінің достығы мен татулығын насихаттайтын
материалдар дайындады.  Газетте бірлік,  ынтымақ және бейбітшілік туралы мақалалар,  өлеңдер мен суреттер жарияланды.
Шара оқушылардың елге деген сүйіспеншілігін арттырып, көпұлтты қоғамдағы өзара сыйластықтың маңызын түсінуге ықпал
етті.
«Ер есімі – ел есінде» атты танымдық көрме ұйымдастырылды. Көрмеде Отан қорғаған батырлар мен ел үшін еңбек еткен
тарихи тұлғалар туралы әдебиеттер мен ақпараттық материалдар қойылды.  Оқушыларға  көрме бойынша шолу жүргізіліп,
батырлардың ерлігі мен өнегелі өмір жолдары таныстырылды. Іс-шара жас ұрпақты патриоттық рухта тәрбиелеуге және тарихи
жадымызды құрметтеуге бағытталды.

Оқу жылының аяқталуына байланысты оқушылардан  оқулықтарды қабылдау және түгендеу жұмыстары жүргізілді. 1–11
сынып  оқушылары  пайдаланған  оқулықтарын  кітапханаға  тапсырып,  олардың  сақталу  жағдайы  тексерілді.  Сынып
жетекшілерімен бірлесіп оқулықтарды жинақтау, есепке алу және келесі оқу жылына дайындау жұмыстары ұйымдастырылды. 

Кітапханашы: Абилдина Ж.К.


